
Del caracteér sintactic de I’evolucion a > o

1 L’ASPECTE ATIPICIC DE L’EVOLUCION a > o

L’evolucion a > o caracteristica de la lenga modérna a acompanhada ’accentuacion dels

pronoms postpausats e coneguda una estapa schwa.

Que I’evolucion precitada represente pas un cambiament fonetic simple e immediat, aquo se
daissa deduire del principi de biunivocitat que pesa suls raports entre significants e
significats: dins un univers linguistic donat, una significacion es foncion d’una basa
significanta e d’una sola. En d’autres térmes, se, al sen d’una lenga, la forma d’un mot varia
d’un usatge a I’autre, una tala variacion jamai concernis pas que de detalhs, d’aspéctes non
essencials : de las doas entitats que, concretament, met en causa, una apareis necessariament
coma una version apaurida de 1’autra - prevista, inclusa per 1’autra. Aquesta darri¢ira remarca,
que justifica doncas lo principi d’unicitat mengonat tot escas, reven a assimilar tot procéssus
d’evolucion fonetica a una « neutralizacion », una confusion - o un amudiment - de fonémas:
reven a veire dins 1’evolucion fonetica un fenomén d’usura - o « d’erosion », per reprene un
térme consacrat dés lo comencament dels estudis diacronics. Or, lo passatge de a a o participa
pas ges d’aquela logica : correspond pas a una apauriment fonologic puei que, al moment ont

interven, la vocala finala de bato(n), esclarzisso(n) s’es ja mudada en [u].

Lo probléma pausat per I’evolucion a > o pot trobar una solucion dins la remarca seguenta : la
possibilitat per una unitat linguistica de veire sa forma variar depend de son aptitud a integrar
un contexte. Téner doas formas per equivalentas, es admetre que son, dins totes lors emplecs,
intercambiablas, qu’an una e I’autra exactament las meteissas proprietats contextualas. A
I’invérs - e aquesta observacion concernis pas tant la linguistica evolutiva coma los simples

aprochis sincronics, es en foncion del contéxte qu’una forma se pot alterar : se coneisson los



fenomens de fonetica sintactica que provan, doncas, que 1’identitat d’una unitat linguistica es

tributaria de la sequéncia I’englobant.

Mas siam mai precises : lo contéxte, en matéria de lenga, es significant. En d’autres térmes,
I’ocurréncia d’una unitat linguistica - o de la sequéncia que contribuis a formar - es in se
significativa. Al torn del signe lingusitic s’organiza, efectivament, 1’activitat de paraula : los
mots, las frasas son 1’objécte d’un escambi entre d’¢ssers capables de jogar, successivament,

lo rotle d’emetor o al contrari de simple interpret.

Examinem a aquel propaus los enonciats imperatius. Lor validacion - lor aptitud a descriure
un estat de faches - repausa enti¢irament sus lor interpretacion : s’un enonciat imperatiu capta
qualque realitat, es perqu’es pres en carga, activament, per un allocutari, es perque lo que n’es
a priori lo simple interprét deu atanben complir lo procéssus que i es evocat ; en d’autres
mots encara, un enonciat imperatiu se daissa concebre sonque dins un movement
d’anticipacion, de delegacion a una alteritat responsabla de lo traduire en acte. Or, ¢O que
caracteriza las imperativas per las lengas, es que cap d’element i ven pas representar
I’allocutari en question (cf. entre autres los enonciats Speak ! , Parle ! de 1’anglés o del
francés). Aquelas estructuras illustran doncas la libertat de definir una posicion, de supausar
un contengut, independentament de tota basa materiala : repetiscam-o, es per 1’anticipacion

d’una recepcion, d’una fin, que se daissan interpretar.

L’omission d’un morféma designant 1’allocutari, son assimilacion a una posicion finala
daissada vueja, tot aquo es patent sonque quand aquela entitat enonciativa a per foncion de
casir la sequéncia d’una valor de vertat. Dins los cases ont la vertat de 1’enonciat apareis
preestablida, ont sa verificacion es sens raport logic amb son interpretacion, I’allocutari se
renga del costat de I’enonciator : coma lo que n’es 1’autor, es alara presupausat a I’enonciat e 1
se pot trobar, objectivament, representat. Los dos exemples ja citats Speak ! , Parle !

s’opausan, dins 1’0rdre, a You speak. , Tu parles. o quitament a I speak. , Je parle..

Mas examinem cadun d’aqueles novels exemples. Lo segond illustra la possibilitat de
representar doblament I’allocutari al sen de 1’estructura : per un morféma autonom d’un costat
(tu en ’ocurréncia), un morféma integrat al veérb de 1’autre (I’s finala de parles). Per quant als

autres tres, e mai semblen pas metre en causa cap de fenomen de desdoblament, res interditz



pas d’i’n decelar un tanléu admetre que D’integracion d’un morféma a un autre - la
superposicion de dos morfémas - es d’a vegadas absoluda. Tanléu admetre, doncas, que la
forma parle dins Je parle. reléva de la primi¢ira persona, que comporta un element que, tot en
intervenent pas dins sa constitucion concreta, tot en demorant nul, la restaca a 1’enonciator.
En d’autres mots encara, om pot considerar que lo fenomen d’acordi atestat dins Tu parles. o
es atanben dins Je parle. - o I speak., You speak. - mas non pas dins Parle ! , Speak ! . Car es
ben una nocion d’acordi que mena a definir lo primiér d’aqueles si¢is exemples : se fu dins
Tu parles. ocupa la placa qu’es la sid, es perque designa, perque se confond amb una posicion
presupausada ; representa aital un constituent liminar que, per pauc que 1’0m restrenja la
sequéncia a ¢O que n’es lo centre; al verb, i se pot trobar duplicat. Totas aquelas
reformulacions permeton, Om o aura comprés, de tractar de las estructuras occitanas 7u
parlas., leu parli. : lo pronom 1 correspond ben a un constituent extérne, periferic puei

qu’aquestas se daissan reduire a Parlas., Parli. .

Los bords de I’enonciat son ben significants coma i se fasia allusion pus naut : la constitucion
de la sequéncia linguistica - la sid complexificacion - se pot veire coma un movement de
dissociacion relativament a una posicion finala necessariament daissada vué¢ja. A un retorn
cap a de posicions presupausadas fachas sensiblas almens pel fenomén de 1’acordi e
correspondent; doncas, tant als protagonistas de 1’enonciacion coma a d’¢ssers totalament
exteriors (en mai de I’enonciator e del seu allocutari cal definir, se sap, una tresena persona).
Tot ai¢d tend a relativizar tota presentacion de principi de la significacion, a minimizar la
portada d’aquel arbitrari linguistic qu’aprés Saussure, avém menconat dins las primiciras
linhas : es pas absoludament exacte que la lenga precedisca la paraula ; es pas segur que las
unitats de significacion, coma per constituir un tesaur, se poscan recensar prealablament a tot
emplec. Demest las dichas unitats, d’unas naisson, o veném de soslinhar, de I’emplec de las
autras, an pas cap pus de proprietat que de n’ésser lo conteéxte. De mai, d’unas unitats casidas
de caraceristicas objectivas, consistentas - casidas d’una valor fonetica - fan jogar dins lor
significacion de nocions trobant una primicira justificacion dins lo contéxte de la paraula : la
nocion d’agentivitat a I’0bra dins lo semantisme verbal troba una illustracion immediata dins

lo foncionament de las imperativas

Per ne tornar ara, plan concretament, a I’evolucion a > o, s’inscriu dins lo quadre sintactic que

se ven d’escapolar : visa a donar una extension a ¢o qu’es en principi simpla posicion, simple



ponch del contexte. En acordant un caractér oxitonic a de complexes de la mena de dona-la,
los pronoms postpausats, de simplas fronti¢iras, venon accentogencus tan plan coma lo verb

que 1 son associats.

Aquel mudament accentual opéra d’un biais progressiu. Demora dins d’abord facultatiu : pot
aital, dins un primiér temps, paréisser non significatiu, implicar pas cap pus de modificacion
essenciala del sistéma sintactic. Paricira estipulacion permet de pausar que la lenga a reservat,
un temps, lo timbre schwa a las sillabas postaccentualas : globalament s’entend puei qu’es
perque dona-la es en alternancia oxitonic e proparoxitonic - perque schwa pot ésser, dins
I’estat de lenga en question, eventualament tonic - que se confond pas amb [a]. En d’autres
termes, I’0m pot pas concebre de lenga que reservaria, al sentit estricte, schwa a las sillabas
postaccentualas tot en n’exclusent [a] - aquel son apareissent, dins un tal ordre de conjectura,
coma una simpla prononciacion relaxada - una varianta tampada - d’aqueste : la fonetica
combinatoria vol, aqud se sap, que doas vocalas - o dods consonantas - se destrien

vertadi¢irament una de 1’autra sonque opausadas dins un meteis contéxte.

E mai sia legitima, la distincion entre schwa e [a] n’es pas mens, dins la fasa evolutiva que
veném de definir, superficiala. Depend d’un fenomén accidental, non sistematic

I’accentuacion oxitonica de dona-la. Se d’alhors 1’0m pot reconéisser una foncion a la
definicion d’un timbre schwa dins la fasa evolutiva en question, es ben la de far passar una
tala accentuacion per fortuita : dins 1’estat de lenga que nos preocupa, dona-la comporta una
vocala finala naturalament analisabla coma una version afeblida - atona - de [a], una vocala
finala que mena a far abstraccion, doncas, dels cases ont la sequéncia es pas accentuada sul
verb. A aquo cal apondre que 1’adopcion definitiva del patron oxitonic pels compléxes aici
examinats impliquet 1’eliminacion de schwa del sistéma fonetic occitan : a schwa se deguet
substituir alara un timbre essencialament tonic. Pus precisament, schwa se deguet
posteriorizar e labializar en [o0], tota autra alteracion implicant efectivament : sid una
confusion amb [e] - e doncas la pérda d’un bon nombre de distincions morfologicas
essencialas a la lenga ; sid - e cai pensi, en particular, a un « retorn » al timbre [a] - I’apondi

d’un grau d’apertura dins lo sistéma de las vocalas postonicas.

Aquesta darri¢ira remarca repausa sus un doble implicit, a saber : al moment ont schwa

prenguet la plaga del correlat posterior e labializat de [e] : 1) una tala placa ¢ra ja estada



liberada pel passatge de la vocala finala de bato(n), esclarzisso(n) a [u] (suposicion ja emesa
dins las primi¢iras linhas del present article) ; 2) lo [u] romanic avié ja perdut lo seu caracter
posterior : en térmes equivalents, la vocala de dur, lum ja se prononciava pas pus [u], ipotesi
impausada pel fach que jamai non se confondet amb la vocala de lop, cort - que jamai dins
I’istoria de la lenga cap de superposicion s’operet pas entre lo o tampat (lo de lop, cort o de

bato(n), esclarzisso(n) doncas) e lo u legats pel roman.

Or, aquela dobla conjectura s’intégra perféctament al dispositiu que se ven de metre en plaga.
Rapelem efectivament 1’assimetria constitutiva de tot sistéma vocalic : se los traches de
polaritat (anterior / posterior) s’associan naturalament a los de labialitat (retractat /
arredondit), una de las dods combinasons resultant d’aquela associacion vei la valor de cadun
dels seus térmes s’afirmar conjonchament entre [’autra fa jogar un fenomen de gradacion
inveérsa. Se sap que d’ont mai una vocala es anteriora, d’ont mai es retractada ; per contra,
d’ont mai es posteriora, d’ont mens arredondida ven. Mejanament arredondidas, las doas
varietats d’o - dobérta e tampada - son « faringalas » entre la vocala [u], dont 1’arredondiment
es maximal, apareis solament « velara » (repreni aici los ponches d’articulacion definits dins
Malmberg, « Manuel de phonétique générale », p. 131). A 1’acostumat tot lo mens que
s’endeven que, del velum, bascule dins una region mediana ; en japonés per exemple, la
vocala que se pot religar a [o] sul plan de la labialitat - e que I’0m nota generalament [u] - es
pas vertadi¢irament assimilabla a aqueste darrier son en térmes de polaritat (una comparason
entre japonés e francés fara equivaler I'u de judo, Fuji, Ozu al eu de deux tan plan coma al ou
de doux). Om pot doncas conjecturar que la preséncia de schwa al sen del sistéma vocalic
occitan 1 impliquet la centralizacion del [u] romanic : a un moment dins 1’istoria de la lenga,
la ti¢ira posteriora arredondida se poguét definir pas pus que per un trach, se poguet desdoblar
per daissar emergir una ti¢ira centrala. Aquo dich, tanléu schwa passar a [o], tanléu un tal
ordre de correlacion venir indisponible, lo [u] centralizat deguét contunhar sa progression
daus lo davant del cél de la boca - sa placa originala essent estada finalament ocupada per ¢o

que conven d’apelar, en la circonstancia, I’avatar de I’o tampada romanica.

I LAS CONSEQUENCIAS SINTACTICAS
DE L’EVOLUCION a > o

A REPERCUCIONS GENERALAS DE L’EVOLUCION a>o



I avém fach allusion pus naut, un cambiament sintactic, luénh de se produire en isolat, se pot
totjorn raportar a una dinamica d’ensemble : I’adopcion defintiva d’un esquéma oxitonic pels

complexes de la mena de dona-la foguét pas sens consequéncia sul demai de la sintaxi d’oc.

Un fenomén versemblablament aparentat a I’evolucion precitada es la pérda d’especializacion
foncionala de las formas liuras dels pronoms personals, la generalizacion de la forma subjecte
del pronom personal a totes sos emplecs forts. Considerem lo catalan, que representa sus
aquel ponch precis un estadi arcaic de ’occitan - qu’a Ho compraré jo. € M’ho compraras a
mi. amb dods formas tonicas pel pronom de primiéira persona : opausem-li, en I’ocurréncia, O
cromparai ieu. , O me cromparas a ieu. , un doblet qu’illustra 1’aptitud d’una forma liura
autres cops exclusivament subjecte a representar tanplan un complement. Aquesta darri¢ira
proprietat remonta ela atanben al moment ont s’acaba 1’scripta occitana medievala, ont los
eléits occitans adoptan lo francés per venir, activament, bilingiies : tala ’accentuacion dels
pronoms postpausats, se pot veire coma una manifestacion estructurala - un efécte concret,
formal - de la pression que lo francés exerciguét sus 1’occitan a 1’epoca '. Pression que i
escapet, solide, lo catalan, tan estrangiér a la fusion dels pronoms forts en un sol paradigma

foncional coma a I’eliminacion dels pronoms febles.

Se I’0m tempta, ara, de precisar lo ligam entre las dods evolucions mengonadas ¢aistis, Om pot
abancar que, dins lo cas d’una lenga coma l’occitan, pas mai de dods formas fortas son
definiblas per cada pronom : ’alternancia ieu / mé (me accentuat) a pogudas aital recobrir, al
cors dels seégles, la distincion subjecte / complement puei la distincion forma liura | forma

conjoncha.

Mas una tala ipotési es pas totalament fondada. Autrament dich, s’es vertat que los dos

cambiaments sintactics precedentament examinats se tanjon, ne son pas per aquo equivalents ;

es ¢O que prova lo nigard, qu’a servada al compléxe dona-la la sid accentuacion originala - e
, \ . 2 R ..

doncas a sas doas vocalas postaccentualas lor timbre [a] © - mas qu’a eliminats los pronoms

forts complements : a la diferéncia del catalan e pari¢irament als autres parlars d’oc, lo

dialecte de Niga a gardats pas que los pronoms forts subjéctes en ne generalizant ’usatge.



Un tal constat mena a ne far un autres dos : 1) lo nicard se conforma a la lenga viclha o al
catalan en materia de negacion : fa correspondre aquesta a una particula preverbala (comparar
no(n) parla (nigard, lenga vi¢lha, catalan) a parla pas (lenga modérna correnta)) ; 2) coma los
autres parlars d’0c actuals, lo nigard a innovat relativament a la lenga vi¢lha - o al catalan - en
dissociant, dins la conjugason, acordi e infixacion : u¢i, en Occitania - mas pas en Catalonha,
los paradigmas analdgs a vivi (o vive), vives / visca an completament suplantats los de la mena
de visc, visca / vives (o vius) - aquestes illustrant la possiblitat, per un meteis morféma,

d’exprimir alternativament subjontiu e primi¢ira persona.

L’innovacion que se ven de citar equival, conceptualament, a la fusion dels dos paradigmas
de pronoms liures, a la pérda, per una forma coma ieu, d’un estatut foncional particular. Las
basas subjontivas apareisson efectivament, d’ausida, destinadas a dintrar dins un contéxte
d’acordi : se podon raportar a una posicion presupausada abans que la natura, la valor
personala d’una tala posicion sid quitament precisada. En d’autres mots encara, lo proces que
descrivon - la sid verificacion - apareis sul cop sens raport amb lor enonciacion, lor recepcion
per un allocutari, un tal propaus renviant a I’aptitud de las formas en question a ¢&sser
subordinadas, a descriure un proces dont la vertat depend pas de las simplas circonstancias de

lor produccion mas d’un contexte pus ample, d’un contéxte linguistic.

Aquo dich, arriba que, escapant a un marcatge personal efectiu, perdan lor aptitud a definir un
contexte variable ; arriba que, desprovesidas de tota marca d’acordi, ne vengan a designar la
sola entitat qu’en materia de lenga o de paraula - de sintaxi, se posca absoludament
presupausar : lo subjécte d’enonciacion. Aquela aptitud de las basas subjontivas a se mudar
en formas de primicira persona es ben comparabla a la possibilitat d’especializar ieu en
foncion de subjecte. Renvia a una meteissa concepcion abstracha - per dire pas paradoxala -
de I’acordi, una concepcion fasent residir enti¢irament aquela relacion dins cadun de sos
termes : en reconeissent dins un simple radical una forma acordada, en vesent dins una simpla
designacion una sorsa d’acordi, Om inscriu lo dich fenomén al nivel d’analisi pus primitiu,

aquel ont las unitats de basa se definisson.

Se I’eliminacion de 1’enclisi pot pas explicar aquela del fenomén casual dins la formacion
dels pronoms liures, es per contra en raport dirécte amb la causida d’una particula postverbala

per exprimir la negacion. Per tal d’esclarzir aquesta segonda correlacion, la quala met en



causa, doncas, la substitucion de pas a non en defora del Comtat de Niga, cal tornar invocar
I’idéia qu’accentuats, los pronoms conjonches postpausats gausisson d’una extension que ne
son sequenon privats : cal admetre que dins un compléxe coma /a dona, 1o pronom es passible
de dods analisis divergentas segon que, permutat amb lo vérb, recep 1’accent o non. Aital,
quand tal es lo cas, sembla legitim de conclure que la plagca davant lo vérb li es reservada -
aquo a I’exclusion de 1’adverbu negatiu non, accentogenéu el tanben : sembla licit de postular
- a un nivel de principi - que la proclisi jamai associa pas al vérb mai d’un tipe d’element
accentuable, o encara que negacion e pronoms, per un meteis espaci dialectal, se podon

disputar I’exclusiva d’un tal raport.

Abans de daissar la comparason entre lo nicard e lo demai del domeéni d’oc, cal solide
apondre que, e mai sid pas absoluda, e mai lo parlar precitat ne porte pas la prova, la
correlacion entre perda de I’enclisi e supression del marcage casual de las formas liuras n’es
pas mens reala. L’0m pot pas concebre de sistéma que dispausaria d’aquesta mena de
marcatge sens far jogar tanben aquel fenomeén. D’ensemble pronominal comportant, e es ¢o

que disiam totara, doés formas fortas complements, una conjoncha, 1’autra liura.

Es efectivament possible de reconéisser a una forma forta complement dos tipes d’emplecs :
d’emplecs preposicionals (veire, en italian (aprés 1’aver opausada a lo parlo.), I’estructura
Parli di me.) ; d’emplecs focalizats (se raportar, totjorn en italian, a Vedi me.). Una tala
distincion distribucionala es evidentament tota relativa, un pronom fort en foncion obliqua
podent esser focalizat : res exclutz pas, a priori, que dins Parli di me. lo focus corresponda al
complement. En térmes equivalents, un pronom complement pot eésser explicitament focalizat
dins los sols cases ont a un omoldg conjonch, Vedi me. essent comparable - aquo’s un implicit

de la nostra presentacion - a Mi vedi..

A aquel propaus, remembrem tanben ’estructura catalana M’ho compraras a mi. ont un
pronom regim se troba doblament exprimit : la primi¢ira ocurréncia pronominala dins un tal
enonciat es assimilabla a una identificacion de principi de I’enonciator, permet de reconéisser
una perifieria a la sequéncia, d’establir un primier ligam interpretatiu entre lo veérb e una
posicion que, d’un biais quasi refléxe o automatic, 1 se pot presupausar. Per ¢o qu’es de la
segonda ocurréncia de pronom, troba sa justificacion dins lo caractér exclusiu del proces

descrich pel verb, dins la dualitat que se joga al torn d’un tal proces : focalizat, lo beneficiari



evocat dins M’ho compraras a mi. intégra un raport absoludament comparable a lo que
definis los referents personals, al fenomeén de presa de paraula que implica, a de graus
diferents puei que i a tres personas, oposicion, exclusivitat. En resumit, se 1’enonciator se
troba assimilat a I’encOp a una periferia e a un centre dins I’exemple precitat, es perque lo
raport binari qu’a un nivel elementari lo definis tend a se reproduire sus la scéna ont

I’interpretacion I’entraina, es transpausat sul plan del contengut.

Una tala conclusion renvia ben al nostre debat sus 1’accentuacion dels pronoms complements.
S’es vertat que la focalizacion a qualque impacte sus lor realizacion, un tal impacte es, a
priori, necessariament d’ordre accentual : quand an valor de focus, los pronoms complements
son assimilables als noms de Legis libres. , Crompa carn. , de noms en principi indefinits mas
que, inserits dins lo contéxte qu’om lor ven de prestar, finisson per perdre aquel estatut (cf.
los encadenamernts Legis libres. Aqueles libres... , Crompa carn. Aquela carn... ). En d’autres
térmes, lo propri d’un element identificat pel verb es d’¢sser apelat, regit per aqueste, de li
¢sser, materialament, comparable - de comportar un accent : dins las estructuras precitadas
(que correspondon a un estadi ancian de la lenga e subsistisson pas gaire mai qu’en foissenc,
gascon - o catalan), los regims [libres, carn son de noms e mai de simples noms - d’unitats

accentualas minimalas - e ofrisson una illustracion incontestabla d’aquel propaus.

Propaus que fa coincidir, doncas, la nocion de « centre » invocada pus naut al subjecte dels
pronoms focalizats amb la de « posicion regida » o encara de « posicion accentuada adjacenta
al verb ». E aital, en corollari, la de « periferia» menconada a propaus dels pronoms
solament presupausats amb la de « posicion sens autonomia accentuala integrada al verb ».
Cértas, se sap ben plan que presuposicion implica pas necessariament, per un complement,
estatut liminar, inconsisténcia prosodica : se coneisson las estructuras Legis los libres. ,
Crompa la carn. Mas aquestas justament altérnan amb de Los legis. , La crompa. , una sola
nominacion sufisent en principi, dins la cadena discursiva, per 1’identificacion d’un referent.
Autrament dich, om pot veire dins Legis los libres. /| Crompa la carn. un crosament entre
Legis libres. /| Crompa carn. e Los legis. | La crompa. , en regropant doncas d’un costat los
conceptes de nom, reccion, focalizacion e de I’autre los de pronom, integracion,

presuposicion.



Segon un tal ordre de vistas, I’accentuacion de pronoms complements presupausats apareis
accidentala, marcada : pot pas qu’exclure a priori la definicion d’omologs focalizats. Co que
de fach rend aquesta possibla, es que totes los pronoms se definisson pas dins lo quadre de la
complementacion, en relacion amb lo verb ; totas las lengas dispausan de pronoms
absoludament liures - que confinhan a la foncion de subjecte quand dispausan de pronoms
liures - focalizables - amb valor de complement : los io o jo de I’italian o del catalan son pas
mai que los representants d’una tala categoria morfologica. Or, aqueles pronoms
absoludament liures podon jogar lo rotle de focus, un rotle que d’alhors contraditz, d’un biais,
lor estatut foncional quand es lo d’un subjeécte : un subjecte, se sap, representa de preferéncia
un agent, dins aquel sentit « precedis 1’accion » e es pas regit pel verb. En térmes pus
concrets, tanléu esser focalizats, los morfémas italian o catalan precitats quitan lor posicion
canonica per aparéisser apres lo verb, en posicion regida : Jo parlo altérna aital amb Parlo io.
; per quant al Ho compraré jo. ja donat en exemple, pot €sser considerat derivat de Jo ho
compraré. Semblabla remarca permetra de comprene que dins una lenga ont los pronoms
conjonches complements son accentuables - ont los pronoms focalizables complements a
priori mancan, los pronoms totalament liures son, en darriér recors, aptes a assumir un tal
ofici. Va plan d’alhors d’ajustar que, segon aquesta eventualitat, lor cal absoludament ésser
redoblats per un pronom conjonch que n’indique la foncion, que garde d’i veire de subjectes

(opausar, en occitan, Parli ieu. a Me veses ieu.).

B L’EVOLUCION a > o D’AL SUD AL NORD D’OCCITANIA : DE LA
DISPARICION DE L’ENCLISI AL SINCRETISME FLEXIONAL

a) lo manten de I’a estrech davant ’accent : aquo proclitic en lengadocian septentrional

Ne podém venir ara a las autras diferéncias dialectalas en raport amb I’evolucion a > o. Car
una tala evolucion aguét pas exactament la meteissa portada per tot I’espaci ont foguet
efectiva. Avem pausat pus naut que I’occitan avia reservat, un temps, lo timbre schwa a las
sillabas postaccentualas. En térmes de rigor, aquela fasa evolutiva foguet pas lo fach d’una
introduccion de schwa dins lo tipe de sillaba incriminat mas pusléu de son eliminacion dels

autres contéxtes accentuals.

Se sap efectivament que 1’occitan medieval dispausava de dos as, un a «larg» (o

« plenisonant »), un a «estrech » (o semisonant »). Or, se pot sonque reconéisser [a] (a

ordinari) e schwa dins aqueles dos timbres - en portant, sus lor genesi, los esclarziments
seguents : I’emergéncia d’a estrech dins lo sistéma es solidaria del fenomen de I’n caduca. a
estrech es de segur pas res pus al comencament qu’una varianta tampada e nasalizada d’a
larg, en d’autres térmes una realizacion de la sequéncia [an]. Es promogut al reng d’entitat
autonoma a partir del moment ont sa nasalizacion ven facultativa, apareis totalament
segondaria - accessoria - facia a sa tampadura. Lo ca amb a estrech de la lenga trobadorenca
procedis doncas d’una evolucion cane > can > ca(n). Tanléu definit, lo novel fonéma vei sa
distribucion estenduda a totas las posicions inaccentuadas : se subsituis a [a] dins arriba (los
gramaticians de 1’epoca parlan d’una oposicion vas (preposicion atona), vas (nom) ) - aquod
en conformitat amb la régla de barradura qu’afécta totas las vocalas de granda apertura dins

un tal contéxte (cf. las alternancias pél, pelar, vol, voler).

Notem que las nostras ipotesis concernissent la centralizacion del [u] romanic troban tota lor
versemblanga dins aquela descripcion alargada : en realitat plan ancian, un tal procéssus es
sens raport dirécte amb la situacion episodica descricha al comengament del present trabalh,
situacion reservant a schwa una distribucion extrémament limitada per dire pas incertana.
Tanléu aquérre un estatut accentual precis, tanléu -/a definir, d’un biais totalament univoc, de
sillabas tonicas, schwa - 0 avém mai estipulat - deu daissar placa a [0] : sa preséncia en un tal
contexte se justifica pas pus, es per la disparicion de 1’a estrech de ca, pa, pla - de la régla de
barradura de 1’a larg jos ’influéncia d’una » latenta - qu’el, schwa de vocacion postonica,

s’es pogut definir.

Tot aquo daissa aparéisser lo caractér fortuit de I’evolucion a > o dins los parlars qu’an [ko],
[po], [plo], [or’ribo], [bos] (preposicion) : aqueles parlars - que son los del Sud del Massis
Central, an pogut operar un tal cambiament sonque jos una pression exteriora - meridionala o
septentrionala (cf. pus bas). En d’autres mots, Om vei pas a priori perqué, dins las varietats
dialectalas incriminadas, la vocala de -la s’es deguda transformar en venent accentuada,
aquestas admetent schwa, al moment ont s’abandona ’enclisi, dins totas las posicions - avent

servat a I’a estrech tota sa distribucion.
Car es ben aqui lo primiér partatge que I’evolucion @ > o mena a far per I’espaci ont es

observabla : dins la partida centrala del doméni d’oc, dins la zona lengadociana, pas que dos

terces meridionals contunhan per [ka], [pa], [pla], [ar’ribo], [bas] la ti¢ira de formas

medievalas amb a estrech pretonic o tonic citada pus naut. O encara fan alternar lo complexe
[duno’lo] amb [la’duno] - e non pas [lo’duno] coma mai al Nord. Pas que dos térces dels
parlars lengadocians s’autrejan doncas la possiblitat de contunhar d’analisar -/a coma un
enclitic - aquo a un cért nivel d’abstraccion s’entend : a un nivel mens concret - mens global -
qu’aquel ont la negacion se definis, al nivel ont s’establisson de ligams foncionals al torn del

verb.

Mas donem totes los esclarziments de principi sus aquela possibilitat abstracha de veire un
cas d’enclisi dins [duno’lo]. Quand altérna amb [la’duno], la modificacion de timbre qu’aquel
compléxe n’es lo ludc - Ialteracion que i se pot observar dins la forma del pronom - autoriza
I’id¢ia que son mode d’accentuacion es sonque superficial : [a] passa pas a [0] jos ’accent
(dins los parlars lengadocians en causa aici, los parelhs pelaretz / pelar, panet / pan son pas lo
luoc de cap de cambiament de timbre (son prononciats [pela’rets], [pe’la], [pa’net] / [pa])) ;
de mai, [a] essent exclus de las sillabas postonicas, res non empacha de veire dins lo [0]
postaccentual una realizacion de [a] - o pusléu de la vocala realizada tala davant o jos
I’accent. Tot aquo concorrent, en definitiva, a far coincidir lo [0] tonic de [duno’lo] amb lo [0]
aton del meteis compléxe (o de [la’duno]) d’un costat e, de 1’autre, amb lo [a] pretonic
d’aqueste darrier complexe justament. Los parlars fasent pas jogar cap d’alteracion de timbre
dins la permutacion dels pronoms conjonches - los que fan alternar [duno’lo] amb [lo’duno] -
apelan pas per lor part cap d’analisi particulara - [0] i essent representat dins totes los

contextes accentuals.

Vejam ara a quines fenomens sintactics precises renvian aqueles postulats de principi. Citem
en I’ocurréncia [’usatge extensiu que fan los parlars nord-lengadocians del demostratiu aquo :
aquo i pot assumir lo rotle de subjecte dins de torns qu’endacom mai seridn exclusivament
impersonals, de torns analogs a aquo put (nol), aici. Una autra particularitat nord-
lengadociana metent diréctament en causa aquo es lo fenomeén d’aferési qu’afécta aquel
morféma a I’iniciala absoluda de la sequéncia - un fenomen pas jamai sistematic, 1’exemple

precitat alternant amb quo put (nol), aici liurament.
Se podon pas que religar las dods particularitats de aquo illustradas caisus. Dins aquo put

(nol), aici., lo demostratiu renvia pas a res de preestablit : lo vérb 1 descriu un pur efécte, una

pura relacion que la causa e la cibla an pas cap pus de proprietat que d’¢sser una materiala e

I’autra umana. En d’autres térmes, dins aquo put (nol), aici., lo demostratiu neutre participa
de la significacion verbala, pas mai. Un emplec qu’om poird opausar a lo de aquo d’aqui
m’agrada - ont aquo capta una realitat tangibla, inscricha dins lo mond sensible o dins lo
discors. Or, dins aqueste emplec, perque coincidis amb una entitat presupausada, lo subjecte
es destacable del verb, pot esser regetat abans 1’enonciat (cf. aquo d’aqui, m’agrada). Es pas
lo cas dins aquo put (nol), aici. (ct. * aquo, put (nol), aici.). Impossibilitat esperada vista
I’interpretacion del dich subjecte. E de tota evidéncia en raport amb I’aptitud d’aqueste a
conéisser I’aferési : ’aferési joga, en principi, pas que sus de formas apiejadas (cf. en
lengadocian Manja’na poma. / * * Na poma tombet.). Es aital possible de conclure que dins
(a)quo put (nol), aici. , (a)quo es « apiejat » sus la posicion de subjécte destacable - una
posicion qu’es pas la sia, qu’es pas tan prep del verb coma la sa.

Possibilitat d’aferési e non separabilitat del verb son pas completament indissociablas dins lo
cas que cai nos concernis, lo cas de aquo en nord-lengadocian. Considerem efectivament
I’encadenament Sortissia pas pus. Aquo li desagradava. : aqueste, dins la varietat dialectala
considerada, es ambigu - lo deictic 1 podent referir sia a una situacion averada, sid a una
situacion simplament virtuala - evocada mas non assumida. Una tala diferéncia interpretativa
troba un rebat dins 1’aptitud variabla de aquo a ¢ésser destacat dins aquel exemple. Quand
descriu un tipe de situacion pusléu qu’una realtitat - quand dona a la proposicion que ne
participa lo sentit de Sortir li desagradava. pusléu que de Sortir pas li desagradava. - lo
morféma en question es pas separable del verb, I’encadenament Sortissid pas pus. Aquo, li
desagradava. gausissent efectivament d’una perfécta univocitat. D’aquela mena de constat,
om se pot pas, solide, estonar : dins las donadas que i nos veném de tampar, aquo apareis
destacable dins los sols cases ont descriu una realitat preestablida, independenta del mond del

discors o de la representacion.

Aquo dich, s’endeven qu’un constituent s’intercale entre aquo amb valor proposicionala e lo
verb que n’es lo subjecte : i1 a ben, alara, separacion entre los dos constituents mas lo primier
garda pas mens totas sas proprietats interpretativas - la libertat d’aver una referéncia sonque
supausada (cf. ’ambiguitat dins los parlars lengadocians considerats de Sortissida pas pus.
Aquo, benleu, li desagradava.). En térmes pus concrets, cal remarcar que, pas mai que dins
los cases de dislocacion examinats al precedent paragraf, aquo subjecte pot pas, quand es

separat del veérb per un destacament intérn, conéisser I’aferesi (cf.l’egala malformacion de *

Quo, li desagradava. , * Quo, benleu, li desagradava.). Una tala remarca implica pas pr’aquo
que lo demostratiu aja dins lo segond cas una referéncia presupausada, que la sid referéncia
posca pas esser solament virtuala coma dins 1’estructura (a)quo put (nol), aici. ont se mostra

inseparable del verb (cf. * aquo, solide, put (nol), aict.).

Totas aquelas donadas menan doncas a precisar ¢O qu’abangavem totara a propaus de aquo
subjecte en lengadocian septentrional : destacat, aqueste demora extérne a la sequéncia, la
precedis e sa referéncia apareis absoludament preestablida. Integrat a la sequéncia, pot ocupar
doas posicions, una autonoma - separabla - del verb, I’autra non. Dins lo primiér cas, sa
referéncia s’establis independentament d’aqueste darriér constituent : a pas prlaqud a
coincidir amb una entitat preexistissent a la presa de paraula, pot correspondre simplament a
una realitat evocada dins un enonciat anterior (segon una tala eventualitat, aquo resulta d’una
anexion, es un « malhon » d’una cadena discursiva antecedenta). Dins lo segond cas de
posicionament menconat, aquo es diréctament interpretat per raport al verb, a pas a €sser
comprés - e mai res excluga pas completament un tala possibilitat - relativament al contéxte

de ’enonciat.

Semblablas precisions permeton de tractar dels torns de la mena de aquo’s ieu qu’om troba en
lengadocian septentrional. Dins aqueles enonciats « presentatius », aquo cumula dos dels
estatuts que li avém prestats : a un contengut foncional - representa I’anexion d’un segment de
discors antecedent, d’una proposicion (aquo’s ieu pot respondre a qual parla ?) ; de mai, son
interpretacion se pot pas destriar de la del vérb, una simpla copula desprovesida de tot

contengut dont, d’alhors, es inseparable (cf. * aquo, benleu, es ieu).

b) lo manten de I’a estrech davant I’accent (bis) : combinason de I’acordi amb lo temps e
del temps amb lo radical dins la forma verbala

Los precedents desenvolopaments autorizaran tanben una descripcion dels emplecs de aquo
subjecte dins los parlars lengadocians non septentrionals. E mai cap 1’associe pas a pudir o a
nolre ni mai la reduga pas a la forma quo, totes resérvan pas a aquela entitat foncionala lo
meteis tractament : d’unes - la mager part - 1i permeton d’aver una referéncia sonque virtuala
en representant una proposicion ; per contra, en foissenc, aguo subjécte es sistematicament

destacable e sa referéncia doncas totjorn presupausada. En térmes pus concrets, a la diferéncia

dels autres parlars lengadocians, lo foissenc ignora los torns de la mena de aquo’s ieu e

acorda una sola lectura a Sortissia pas pus. Aquo (benleu) li desagradava.

L’estatut de aquo en foissenc deu ésser religat a una autra particularitat d’aquel parlar : lo

fenomen de reccion dirécta, ja observat a propaus de Legis libres. , Crompa carn..

Efectivament, se, en lengadocian, aquo subjecte se vei de cops acordar una referéncia sonque
supausada, es perque poOt aparéisser coma una simpla expansion de la sequéncia cap a
I’esquerra, es perque I’0m i pot reconéisser una simpla « anexion d’un segment de cadena
antecedent », per reprene los térmes de la nostra presentacion : es al mens ¢0 que forcan a
admetre totas las varietats non septentrionalas de la zona lengadociana. Or, una tala
possibilitat es condicionada per la preséncia de 1’element de dins d’estructuras de la mena de
Legis de libres. , Crompa de carn. : aquel element indutz la realizacion del nombre
naturalament associat al nom qu’acompanha : implica una pluralizacion del nom nombrable
libre mas non del nom indenombrable carn. En d’autres térmes encara, sa preséncia en
posicion regida - son caractér « discret », sa valor segmentala - permet de desdoblar 1’analisi
d’una tala posicion ; dins los exemples precitats, se pot considerar que lo regim correspond :
sia a un sintagma, una entitat casida d’una informacion de nombre e doncas, en definitiva,
d’una referéncia perfectament identificabla ; sid a un simple nom, una entitat desprovesida

d’una tala informacion e solament supausada sul plan de la referéncia.

Los exemples foissencs se préstan pas, per lor part, a una dobla analisi : lo regim i se daissa
. . . ,
pas divisar en una basa nominala «bruta» e una marca de nombre gausissent d’una
vertadi¢ira valor segmentala. Autrament dich, en foissenc, la posicion finala d’un enonciat
entieirament constituit apareis, al plan referencial, necessariament presupausada : « anexada »
a un enonciat subsequent, es totjorn destacabla - una conclusion que s’impausa pas dins lo cas
dels autres dialéctes lengadocians (per una autra analisi dels regims e de la diferéncia

dialectala que lor es ligada, cf. I1.B.e.).

Mas aqueste segond partatge dialectal ne recopa un tresen. En foissenc, dins la conjugason,
las marcas de temps son sempre dissociablas de las marcas d’acordi : a I’imperfach en
particular, 1’0m a, facia a parlava o parlavas, las formas parlavam e parlavatz - e non pas,

coma dins los autres parlars lengadocians parlavem, parlavetz o parlaviam, parlaviatz. Pus

precisament, se 1’0m admet, per I’ensemble dels parlars, las formas de present parla, parlas,
9 . \ . )
parlam, parlatz, cal conclure qu’en foissenc, las marcas personalas podon cambiar d’estatut
accentual mas non de constitucion en se combinant amb una marca de temps ; que dins los
autres parlars, temps e persona forman de tots indivisibles : lo lengadocian dispausa pas d’una
régla mudant @ en e o ia, e es impossible de reconéisser las formas desprovesidas de

desinéncia temporala parlam, parlatz dins parlavem, parlavetz o parlaviam, parlaviatz.

Or, parallélament a aquel constat, sembla licit de postular quun vérb acordat, ja religat a un
subjecte, pot pas entreténer de relacion dirécta amb un regim. O encara qu’un verb pot regir
diréctament un nom sonque a una condicion : que las marcas personalas que n’es afectat sian
perifericas, que se daissen isolar del temps. Un tal postulat ten compte del fach que los
fenomens de reccion e de variacion en temps dependon diréctament del verb (existisson de
verbs intransitius o de la conjugason « defectiva »). S’apéva egalament sus 1’idéia qu’un verb
s’acorda en nombre amb son subjécte e qu’en cas de reccion directa es el - pusléu qu’una
particula, un « article » - qu’atribuis un nombre al regim. En bréu, reven a admetre que ¢o que

consituis la proposicion, es un raport d’exclusion se jogant, al torn del verb, entre dos noms.

Aquesta darri¢ira remarca mena a mengonar |’abséncia d’estructuras impersonalas en
foissenc. Se facia a las alternancias ordinarias del lengadocian arriba de vesins / arriban de
vesins, aqueste presenta sonque arriban vesins, es perque lo verb - e aquela proprietat li
aparten en propri, 1 pluraliza lo subjécte que regis - es perque 1’afixacion d’un s a vesin 1 es
enticirament tributaria de 1’» acabant la forma verbala. Parié¢irament, se lo foissenc acorda
sistematicament la copula dins los torns presentatius, se sa preferéncia per las estructuras del
tipe soi ieu es absoludament exclusiva, es perque la dicha copula i es dés lo principi, abans de
recebre de marcas d’acordi, religada al pronom que regis, es perqu’es implicada, abans

d’¢esser conjugada en persona, dins un raport de reccion.

Nostras consideracions sus la singularitat del foissenc dins lo domeni lengadocian nos
permetran d’abordar una autra particularitat flexionala d’aquel dialecte. Al preterit, facia a las
alternancias ordinarias de la mena de parlet (o parlec) / parleri, parleres..., lo foissenc a
parlec, parlegui, parlegues... amb una tresena del singular non marcada. Lo fenomén
s’explica tanléu identificar I’acordi a un report daus una posicion precedissent la sequéncia. A

un nivel de principi, al plan referencial, la tresena persona o lo singular representan una

abséncia : abséncia d’estatut personal, non inclusion dins lo mond de la paraula d’un costat,
abséncia de nombre, impossibiitat de descompte de 1’autre. Or, se I’0m admet que lo foissenc
se pot pas reportar qu’a de posicions plenament referencialas, presupausadas, caldra conclure
a la nullitat d’aquel report dins lo cas de las tresenas personas del singular. Una conclusion
s’impausant pas dins lo cas dels autres parlars lengadocians ont coma avém observat la
sequéncia es d’a vegadas raportada a una posicion sonque supausada -una posicion que res -
cap de trach - ven pas identificar a priori. En resumit, la relacion d’acordi se justifica in se
dins los parlars lengadocians ordinaris : pot aital semblar efectiva entre que fa pas jogar cap

de trach en particular.

L’ideia que los raports intérns al verb poscan variar segon lo ludc nos convida a tornar als
emplecs de aquo caracterizant lo lengadocian septentrional : se pot efectivament pensar que lo
raport entre radical verbal e temps es extrémament estrech dins aquesta darri¢ira varietat

dialectala.

Mas examinem perqué lo temps, qu’es a priori sonque una proprietat de la categoria lexicala
susdicha, se’n deu finalament destriar. Es en foncion del temps que tala o tala configuracion
foncionala organizada al torn del verb pot ésser raportada a una configuracion de meteis ordre
- que la cal considerar coma se verificant amb ela o al contrari sens ela, coma participant del
meteis mond o non. A la diferéncia de ’acordi, que fa dependre la vertat dels enonciats
d’entitats preexistissent a tota presa de paraula - d’entitats personalas, lo temps inscriu la
sequéncia linguistica dins un mond de discors, de representacion. Lo proclitic aquo a un rotle
comparable : coma avém mai notat, dins d’unes contéxtes discursius, introdutz una
proposicion al sen d’una autra proposicion (la proposicion englobanta se podent averar, en
darriér recors, identica a la proposicion englobada : dins aquo’s ieu, lo deictic representa una
configuracion foncionala antecedenta que sonque una mesa en raport amb 1’entitat personala
ieu permet d’autentificar). O alara, quand, dins d’estructuras de la mena de aquo put (nol),
aici , es interpretat en foncion non d’un contéxte discursiu mas d’una localizacion, dona a la
realitat descricha pel veérb un caractér dinamic, causal - determina sas condicions de

verificacion - sens per aquo designar un agent.

L’existéncia d’una categoria coma lo temps - o d’un subjecte coma aquo proclitic - mostra los

limits de tota definicion de principi de las sequéncias linguisticas - de tot axioma relatiu a las

configuracions foncionalas organizadas al torn del verb ; e mai I’0m excluga los agents, los
subjectes personals d’aquelas configuracions - e mai ’0m dissocie de tals subjectes del
linguistic per los regetar del costat de la referéncia, aquestas apareisseran totjorn
inconsistentas, raportablas a un abans que reléve pas, el, del referencial. En térmes
equivalents, en materia de lenga, i1 a totjorn libertat de supausar, coma atéstan lo temps - lo
fach qu’una descripcion de principi d’un veérb n’agote pas totas las proprietats - e lo proclitic
precitat. Aqueste es d’alhors present al sen d’un sisttma - e aqud nos renvia als nostres
propauses anteriors - sonque s’aquel i es afranquit de ’acordi : se i pot e 1 deu esser analisat

coma acordat entre fa pas jogar cap de trach referencialament identificable.

Una tala independéncia entre temps e acordi - un acordi efectiu s’entend, implicant de
referents autentics - essent ela meteis postulabla : sid al nivel ont se constituisson las
sequéncias, coma es lo cas dins la mager part dels parlars lengadocians ; sid a un nivel
absoludament primitiu, aquel ont son definidas las unitats destinadas a formar las sequéncias
en question. Tal es lo cas dins las varietats septentrionalas de lengadocian que fan doncas
intervenir, al nivel meteis ont se caracterizan los radicals, la possibilitat del temps - e d’un
subjécte aquo interpretable per raport als complements que lor son naturalament estacats. Om
s’estonara pas que dins de tals parlars ’aptitud d’un radical verbal a s’espandir en
combinason amb lo temps daus ’esquerra sia reflectada per la fonologia. O pus exactament,
qu’en conformitat amb la definicion dins lo lexic de relacions de proclisi, a estrech se sia
mantengut davant I’accent - que las sillabas preaccentualas ajan, dins los parlars en question,

servadas totas lor proprietats especificas.

Abans de clavar totes aqueles desenvolopaments sus aquo proclitic en lengadocian, soslinhem
que rendon plan naturalament compte de la reparticion de las estructuras aquo soi ieu, es ieu
dins la zona impartida a aquel dialécte. Las primiciras son proprias als parlars - septentrionals
- qu’acordan un estatut a aguo en defora de tot emplec e doncas de tota relacion d’acordi ; las
segondas son desconegudas d’aqueles meteisses parlars, la posicion precedissent la copula i
podent pas €sser sonque supausada e, a I’encop, presupausada. L’interpretacion dels torns
presentatius comporta efectivament doas estapas : primiér, la mesa en relacion d’un contengut
proposicional antecedent a una expression referenciala ; puc¢i un «retorn» cap a la
proposicion que n’es sortit aquel contengut, una assimilacion a la posicion precedissent la

sequéncia, una referenciacion d’aquela posicion. Or, aquela segonda estapa es possibla

sonque se la posicion iniciala mesa en causa es pas estada prealablament supausada. En
térmes mai concrets encara, se degues presentar dins los parlars nord-lengadocians,
I’estructura es ieu 1 fariad I’objecte de doas analisis contradictorias : la copula se daissant pas
concebre sens subjécte dins aqueles parlars, Om i deuria restituir, a I’esquérra de la forma
desprovesida de trach es, una entitat desprovesida de referéncia. Analisi desmentida puéi per
la presa en compte del pronom ieu, per la reconeissenca d’una referéncia dins la posicion
precedissent la sequéncia., En acordant pas cap d’estatut de principi a la posicion precitada, la

mager part dels parlars lengadocians escapan doncas, per lor part, a semblabla contradiccion.

¢) enclisi o independéncia entre acordi e temps verbals : la vocala desinenciala de batiam,
batiatz entre a larg e a estrech

Las ipotesis desenvolopadas dins la precedenta seccion se resumisson a aqud : en
lengadocian, lo temps ocupa una plaga variabla al dintre de la forma verbala ; i pot esser
independent de I’acordi o pas, € mai, segon aquesta darri¢ira eventualitat, independent del
radical o pas. Aquel posicionament variable a d’eféctes sintactics : combinat a 1’acordi, lo
temps contribuis a I’identificacion d’un subjécte non referencial, lo proclitic aquo ; liure
relativament a aquela entitat morfologica, atribuis - el o I’entitat que compausa amb lo radical

lo precedissent - un nombre al regim.

La segonda situacion evocada sembla evidentament propicia a la definicion de raports
d’enclisi : se lo verb - o I’entitat que forma amb lo temps - a lo poder de marcar en nombre lo
regim, es sul vérb que se cal esperar a trobar los morfémas blocant un tal marcatge. En
d’autres térmes, compte tengut de la ti¢ira ja producha crompa carn / crompa la carn / la
crompa, Om se pot aprestar a reconéisser dins crompa-la un cas d’enclisi. Semblabla
reconeissenga pot pas esser solide immediata : se pot sonque apevar sus 1’alternancia vocalica
illustrada pel doblet crompa-la / la crompa, sus 1’alternancia [lo] / [la] que definis la primi¢ira

ocurréncia de pronom, ni pel seu estatut prosodic real, coma postonica.

A aquel propaus d’alhors, merita de completar las generalitats emesas al comengament del
present article sus 1’abandon de I’enclisi ; aqueste es pogut €sser, dins d’abord, parcial,
concernir pas que de complexes tradicionalament proparoxitonics : lo gascon encara atésta las
alternancias [‘prenlo] / [krumpo’lo]. Lo foissenc presentant per sa part pas que [pren’lo],

[krumpo’lo] amb lo pronom sistematicament accentuat, se cal demandar, de fach, cossi provar

qu’aquel parlar coneis vertadi¢irament I’enclisi. Car I’idéia evocada pus naut que [a] pretonic
es inapte a se mudar en [0] jos I’accent es sonque de rigor : 0m vei pas perqué las alternancias
del tipe [la’pren] / [pren’lo], [la’krumpo] / [krumpo’lo] poirian pas illustrar, elas totas solas,
una tala régla. Es de tota faicon ¢0 que veném de daissar entendre a propaus dels parlars
lengadocians ordinaris, los que coneisson las alternancias susdichas mas qu’an crompa de
carn : a partir del moment ont combinant lo temps a 1’acordi, dissocian reccion e marcatge en
nombre, abandonan la régla de reanalisi accentuala de [pren’lo], [krumpo’lo] per far dels

pronoms postpausats d’elements realament autonoms.

La presa en compte del masculin de -/a 1éva tot dobte sus la natura dels pronoms postpausats
en foissenc. Aquela forma es alternativament -le o ‘I (cf. pren-le / crompa-le // pren-me’l /
crompa-me’l), la primi¢ira essent analisabla coma un produch, un alongament amb e « de
sosten » de la segonda. En bréu, lo foissenc fa jogar, demest sos pronoms personals
postpausats, un morféma assillabic, ¢o que sufis per rengar aquestes dins la categoria dels
enclitics. Dins lo demai del domeni lengadocian, 1’omolog de /(e) es lo que el apareis pas
jamai jos una forma reducha en fin de compléxe verbal (/o vei qualque cop sa vocala

desaparéisser mas pot pas integrar de complexes de la mena de pren-me’l € crompa-me’l).

Una remarca que confirma la nostra ideéia que [pren’lo], [krumpo’lo] son pas pus reanalisats,
sul plan prosodic, dins aquela zona dialectala. A un detalh prép pr’aquo : lo morféma I(e) es
pas propri al foissenc mas se troba dins I’ensemble dels parlars lengadocians diches
« meridionals », de parlars que presentan de formas d’imperfach parlavem, parlavetz, e de
paradigmas de preterit parlec // parleri / parleres..., que coneisson I’emplec proclitic de aquo
e larticle de. De fach, la dificultat que soslévan semblables usatges s’avanis tanléu notar lor
parentat, en materia de focalizacion del pronom complement, amb lo foissenc. Facia a
I’acostumat me veses ieu, I’ensemble del grop meridional a I’estructura me veses a jo ont la
preposicion a apareis coma la prova qu’a un cert nivel d’abstraccion veses deu marcar en
nombre lo seu complement : a exprimis la presuposicion e entampa lo dich marcatge -
incompatible amb lo caracter personal de I’element que regis. Tot aquo doncas nos convida a
tornar sus nostra presentacion del marcatge en nombre jos reccion, sul caracter doble de
I’entitat responsabla d’un tal fenomeén. L’0m pot efectivament pensar que dins la zona
lengadociana, totes los parlars meridionals - e pas qu’aqueles parlars - fisan una tala

responsabilitat al radical. A la condicion pasmens que via lo temps aqueste sia pas en contacte

directe amb los morfémas d’acordi. En favor d’aquel dispositiu militan las estructuras
meridionalas la voli atrapa-la ont de dods ocurréncias inaccentuadas de pronom, una es
associada al temps e a 1’acordi e 1’autra apareis sus un infinitiu, una forma verbala non

acordabla que n’exprimis, tot en las neutralizant, las proprietats « transitivas » *.

Es una autra particularitat especifica al grop meridional dins lo domeéni lengadocian. Los
imperfaches batiam, batiatz que se destrian dels batiam, batiatz atestats mai al Nord.
Aquestes representan un « retorn » cap a las formas classicas pusléu que lor contunhacion
direécta. Las formas parlaviam, parlaviatz dels dialéctes mai orientals s’explican efectivament
per una atraccion de batiam, batiatz. Or, es mai que versemblable qu’una tala atraccion joguét
simplament perque los dos parelhs foguéron un e 1’autre reaccentuats. En d’autres térmes,
parlaviam, parlaviatz son los contunhators diréctes de parlavam, parlavatz e non pas de
parlavam, parlavatz ; resultan d’aquel movement de bascula que transformét batiam, batiatz
en batiam, batiatz. Soslinhem qu’un tal movement deu solide €sser supausat pels parlars ont
batiam, batiatz acompanhan de formas coma parlavem, parlavetz : caracterizan efectivament
una zona intermediaria entre aquel Orient que ne venem de tractar e la partida mai
meridionala de Lengadoc, ont la reaccentuacion dels ancians batiam, batiatz, per €sser reala,

n’es pas mens recenta - e tangibla - estant que succediguct al passatge d’a estrech a [o].

Se ’0m s’interroga sus la refeccion « primitiva » - anciana e generala - de las primi¢iras e
segondas personas del plural a I’imperfach, om pot pas que pensar a la disparicion del cas
nominal dins lo segond periode de I’scripta medievala : dins las frasas manjavam pa, beviam
vi manlevadas a aquel periode, pa e vi son interpretats coma regims non gracias a qualque
informacion casuala mas sonque perque la marca d’acordi que los separa del temps o del
radical es « invisibla » : inaccentuada, bloca pas lor mesa en relacion amb aquelas entitats. Un
tal argument es largament confirmat tanléu considerar que lo gascon o las lengas de la
peninsula iberica - totes usatges ont la disparicion del cas nominal foguét extrémament

aboriva - accentuan pas jamai la desinéncia personala a I’imperfach >,

A aqueste estadi, las formas batiam, batiatz dels dialectes modérnes semblan problematicas.
D’un costat, coma i avem mai fach allusion, lor alternancia amb batiam, batidtz dins los
autres parlars - o amb batid, batias dins un meteis paradigma - forca a admetre que lor

caractér oxitonic es ancian, que diferentament a batiam, batidtz o batia, batids, son ja

oxitonicas al moment ont I’a estrech postaccentual se muda en [0] (o, jos I’influéncia de la
palatala precedissent, en e). Mas, de l’autre costat, compte tengut de ¢O que se ven
d’expausar, cal considerar que succedisson pas a batiam, batiatz abans que 1’atribucion del
nombre jos reccion e l'enclisi sidn abandonadas - o encara que 1’a estrech podstaccentual

conesca los avatars qu’avem diches.

Es possible d’atenuar la contradiccion en pausant que, ont se troban actualament las formas
parlavem, parlavetz, la refeccion de batiam, batiatz en batiam, batiatz implica pas, dins un
primiér temps, res de fondamental ; es tota materiala, ligada a aquel « pes» fonetic que
caracteriza las desinéncias -m o -tz facia a -s (0 a -n) ; en d’autres térmes, se definis
vertadi¢irament tala pas qu’al moment ont, en se dissociant de parlava, parlavas per s’alinhar
sus parlessem, parléssetz, las primiciras e segondas personas del plural de parlar a
I’imperfach adoptan lor fisionomia actuala : I’abandon de parlavam, parlavatz - 1a disparicion
d’un morféma d’imperfach ava - priva de fondament tota distincion de nivel dins I’analisi de
batiam, batiatz; tot aprochi tendent a far passar lor mode d’accentuacion per accidental, a i

restituir una marca de temps - 7a.

Mas, tanléu se virar daus los parlars qu’an a costat de batiam, batiatz, lo parelh parlaviam,
parlaviatz, la contradiccion es inevitabla. L’emergéncia d’aquestas dods darri¢iras formas
s’explica, coma n’avem facha I’ipotési, sonque en foncion de la reaccentuacion que dona luoc
a las dods primieiras, un processus que confond acordi e morféma d’imperfach. E mai
qu’implica abandon de I’enclisi, e eliminacion de I’a estrech del sistéma vocalic. Om vei mal
cossi, dins una tala situacion, las formas a I’origina de batia / batias / batiam / batiatz, dont la
terminason, indubitablament, comportava un a estrech per las unas e un a larg per las autras -
om vei mal cossi aquelas formas doncas se son pogudas definir. La sola solucion que se posca
imaginar davant aquel probléma es de daissar de costat 1’id¢ia que 1’oposicion vocalica
precitada a desaparegut al meteis moment que I’enclisi. L’id¢ia, enonciada al comengament
del present estudi, que I’accentuacion del pronom postpausat -/a es estada acompanhada sul

pic d’un passatge de 1’a estrech a [o].

d) evolucion de -1a cap a [la] tonic e independéncia del nombre

Dins una tala perspectiva, va plan d’alargar lo quadre d’observacion e d’examinar las donadas

del provencgal - ont parlaviam, parlaviatz, tan plan coma batiam, batiatz, son d’un usatge

22



absoludament general. E ont, causa esperada vistes los precedents desenvolopaments, lo
pronom de pren-la, crompa-la correspond a [la] tonic. Va plan d’admetre doncas que, s’a pas
en provencal a ¢ésser explicada en foncion dels pronoms postpausats - de lor cambiament
d’estatut accentual, la realizacion [o] de la vocala finala de crompa, dona o taula i es per
contra en raport dirécte amb lo tractament del diftong de doas, coa (o per extension de pont,
fort, vos...). Un tal diftong, que correspond ara dins lo dich dialecte a [wo] (o per
dissimilacion a [wa], [we]), eéra autres cops descendent ; totjorn tonic, permetia, amb los
diftongs de liech e de nuech, la definicion d’una vocala neutra, desprovesida de polaritat, de
grau d’apertura o de valor labiala, d’una vocala atona doncas associada a una vocala tonica
marcada ela dins totes los doménis que se venon d’enumerar. En d’autres mots encara, lo
diftong que lo provengal modérne presenta dins doas, coa, pont, fort, vos comportava autres
cops un schwa, lo qual se poguet generalizar a totas las posicions postonicas. E a i evoluir
puei, en conformitat amb lo tractament que li foguet reservat dins son contéxte principal, cap
a [0]. O cap a [a}, Om se rapela lo fenomen de dissimilacion mengonat tot escas. En tot cas
pas cap a [e], lo produch de schwa dins lo contéxte palatal que /iech nos a servit a definir :
una tala evolucion aurid induchas tropas confusions entre morfémas, se seria vista investida
d’un caractér qu’es pas a priori lo seu, un caracter morfosintactic. Insistiscam aqui-dessts,
contrariament a ¢o0 que s’es postulat pel lengadocian, las transformacions qu’a conegudas 1’a
postonic en provengal modérne se daissan concebre dins una dinamica essencialament
fonetica, son aleatorias e sovent extrémament localas (esporadicament, en parallel amb son

tractament dins nuech, I’a postonic es pogut passar a [oe] en provengal).

Sens dintrar dins los detalhs, notem qu’aquela mengon de schwa en provengal - d’un sistéma
diftongal associat a schwa - 1 fornis una explicacion de la centralizacion - de 1’anteriorizacion
- de I’'u romanic : I’a estrech, dins lo sentit que 1’avém primieér definit dins aquelas paginas,
existissid pas en ancian provengal (lo fenomén de I'n instabla es atestat pas que plan
marginalament en occitan oriental, e sonque amb de vocalas de pichota apertura : jamai non 1

contribuiguet a la definicion d’un a estrech tonic).

Per ne tornar al caractér essencialament fonetic de I’evolucion de 1’a postaccentual en
provencal, la nocion prosodica a 1’0bra dins una tala definicion merita d’ésser precisada. En
se desgatjant de tota responsablitat dins I’atribucion d’un nombre al regim, lo verb dispensa

aqueste d’exprimir, in se, aquela categoria : en d’autres térmes, se dins las estructuras crompa

la carn, legis los libres, I’element cargat de rapelar un nombre antecedent se troba del costat
del nom pusléu que non pas del vérb, se, totalament refractari a I’enclisi, I’element /a o los
dels exemples precitats a tot d’un article, d’aquel de amb lo qual alara altérna, la preséncia
d’una s a la fin de /ibres sembla pas pus, en definitiva, indispensabla, lo nombre avent pas a
esser realizat dos cops en posicion regida. S’0m lo religa a la perda d’enclisi doncas, lo fach,
patent dins la mager part dels parlars lengadocians e en provencal, que lo nom dega pas
totjorn - o dega pas ges pus - ésser portaire de marcas de nombre °, aquel fach forca a
considerar que la categoria lexicala precitada es abans tot destinada a ¢sser regida :
soslinhem-o plan, dins lo sistéma que I’0m ven d’elaborar, lo raport entre los dos constituents
de la carn o los libres es pas definible en defora d’un contéxte pus ample, se daissa apreendir

pas qu’en relacion amb un verb rector.

Tot aquo nos renvia ben a 1’evolucion de 1’a postaccentual en provencal, al seu caracter
essencialament fonetic. Om sap que d’unas varietats d’aquel dialécte contunhan una tala
entitat a I’encop per [a] e per [0] - dos timbres que repartisson dins la cadena en foncion del
fenomen de proclisi. [a] caracteriza los polisillabs associats a una categoria subsequenta
marcada d’un nombre dont son eles meteis desprovesits : los polisillabs de aquela flor, una
béla flor son interpretables coma de singulars pas qu’a posteriori, un cop produch lo nom flor
e mes en plaga un nivel referencial ont lor caractér non marcat pot semblar significatiu : lor
terminason es doncas [a] dins las varietats dialectalas a I’examén ; ne vira aital tanben de las
formas verbalas de dona-la, crompa-la que son pas per res dins la valor de singular del
pronom associat, que porian tanplan acompanhar un pronom plural. Per contra, dins aquelas
meteissas varietats de provencal, la terminason [0] caracteriza los noms apareissent en fin de
sintagma, los polissilabs accentogenéus de aquela vila, una béla femna. En conclusion, s’es
possible d’abangar que 1’evolucion a > o foguet pas directament lligada, dins los parlars en
question, a un fenomén sintactic - a 1’accentuacion del pronom postpausat -/a, cal tanben
apondre que i concerniguet un nombre d’unitats limitat, causit segon de critéris relatius, eles,

a la sintaxi.

A aqueste estadi, cal senhalar un aspécte extréemament particular de la régla de manten que
s’opauset a I’evolucion susdicha. Los parlars que veném de descriure an mantengut [a] dins
las formacions adverbialas analogas a solament. Causa esperada aici alevat lo fach qu’aquel

manten s’es doblat, dins los cases ont ¢ o o éran implicats dins la basa adjectivala, de lor

passatge a e ¢ o - d’'una desaccentuacion totala de la dicha basa doncas (illustrada per
belament, fortament entre autres). Un tal fenomén apela I’interpretacion seguenta : se los
proclitics dels grops aquela flor, una bela flor podon veire lor estatut flexional - lor valor de
singular - confirmat a posteriori, es pas lo cas de sola, bela o forta dins los adverbis precitats,
ment essent efectivament non referencial. Aquela diferéncia entre las dods tieiras,
I’infirmacion dins la segonda d’un estatut de principi del proclitic, es exprimit al nivel
accentual : I’impossibilitat d’atribuir, en darri¢ira analisi, una referéncia a sola, bela o forta se
tradutz per una « neutralizacion », una barradura sistematica de lors timbres accentogeneus.
Per tal de donar tota sa versemblanca al nostre propaus, de mostrar que las doas evolucions
observablas dins belament, fortament fogueron ben solidarias una de l’autra, conven de
soslinhar que las basas adjectivalas dels adverbis en ment perdéron lor autonomia sintactica -
e referenciala - al moment ont se definiguet la régla de manten susdicha - ont, dins mai
contextes doncas, s’efectuct lo passatge de @ a o : normalas dins la lenga medievala, las
coordinacions de la mena de bela e suaument son, dins 1’usatge modérne, absoludament

exclusas.

Del caractér general de las realizacions [sula’men], [bela’men], [furta’men] dins I’Est occitan,
se pot inferir que la régla de manten de [a] dins los sintagmas ordinaris - los compléxes non
lexicalizats - aguet autres cops una difusion plan mai larga que la que la caracteriza uéi. E
qu’aital poguét coexistir, al dintre d’un meteis usatge, amb una régla associant -/a accentuable
a schwa : lo lengadocian, dont la principala originalitat facia al provencal es d’acordar, coma
s’es supausat pus naut, la forma [‘lo] al pronom postverbal -la, lo lengadocian doncas
presenta, dins tota sa partida orientala, [sula’men], [bela’men], [furta’men] pusléu que non
pas [sulo’men], [bElo’men], [forto’men]. A aquela remarca ne cal apondre plan segur una
autra ; diferentament del lengadocian del Sud e de 1’O¢st, e paricirament a lo del Nord, los
parlars del Lengadoc oriental an servat I’a estrech tonic legat per la lenga medievala : i an
pas totjorn substituit a larg en tot cas (de fach, lo manten del caracteér « estrech » de a tonic -
lo passatge de a tonics a [0] - es general en Lengadoc oriental pas que dins la zona
montanhola ; es esporadic prép del litoral ont concernis principalament la forma d’auxiliari a
(sus la valor fonetica d’aquela forma dins la lenga vi¢lha, cf. infra)). Autrament dich, ¢o que
permetet ’exportacion cap a Lengadoc d’una régla preferissent a larg a a estrech pels
polisillabs de aquela flor, una béla flor, dona-la, crompa-la, sola / ment, bela / ment, forta /

ment - d’una régla determinant una dependéncia materiala per raport a una entitat subsequenta

marcada - en principi - en nombre, foguet lo fach que 1’a estrech de -la 1 se definissia pas

pertot per un estatut accentual variable, que -/a i representava pas pertot un enclitic.

Per ¢o0 qu’es ara de 1’abandon quasi general en Lengadoc de la régla de preferéncia citada
caisus - de la disparicion, en particular, de I’alternancia instanciada dins aquela vila, una bela
femna, foguét ligada a dos fenomens d’interferéncia successius : jos I’influéncia dels parlars
occidentals, a estrech tornét esser lo sol timbre postaccentual regular - la formacion
d’adverbis en ment representant en la materia un cas marcat, ocasionant pas lo restabliment de
I’a estrech ; dins la zona limitrofa dels parlars provencgals realizant aquela vila, una bela
femna amb la ti¢ira postaccentuala [a...(a)...0], de parlars ont - Om o pot constatar - 1’a larg
predominava apres 1’accent, es al profiech d’a larg que desapareguét 1’alternancia de timbre

propria a de talas estructuras.

Podeém tornar ara a ¢o qu’es estat lo pretexte del precedent ex cursus, ¢O que nos a menat a
caracterizar lo provencal facia al lengadocian : D’aparicion de las formas parlaviam,
parlaviatz dins aqueste darriér dialecte. Lo probléma que pausan demora entiér : s’en
provengal lo timbre de lor vocala tonica - o de la de batiam, batiatz dont son una copia - se
pot explicar per un simple desplagament d’accent, se, dins un estat del provengal fasent de
schwa un element diftongal mai que mai, lo passatge de batiam, batiatz a batiam, batiatz -
I’abandon de la diftongason dins las dods primi¢iras formas - pot €sser analisat coma un
restabliment de [a], los parlars lengadocians orientals qu’an parlaviam, parlaviatz - los de la
zona montanhola - sérvan a 1’a estrech, abans de lo remplagar per [o] o [e], tota sa
distribucion, 1’admeton en tot cas en posicion tonica : Om vei mal que permetet de
reintroduire a larg dins las formas d’imperfach reaccentuadas, cossi se justifican las

oposicions [ba’tjas] / [ba’tjos] (o [ba’tjes]) (batiatz, batids) observablas uéi.

Sonque I’ideéia d’un cambiament analogic - d’un alinhament de batiam, batiatz, parlaviam,
parlaviatz sus parlam, parlatz - pot portar una responsa a aquela mena d’interrogacion.
Apareis efectivament que : 1) se coma los parlars lengadocians septentrionals, los usatges aici
examinats an pogut manténer a estrech en posicion tonica, se son pas mens destriats
d’aquestes en reintrodusent [a] en posicion pretonica (dins arriba doncas) : per ¢o que toca a,
an doncas substituit, a la biparticion tradicionala tonic / aton, una biparticion pretonic / final

(tonic o postonic) : 2) coma pertot dins 1’Occitania orientala, los usatges que cai nos

preocupan fan jogar las constrenchas relevadas a propaus dels adjectius de solament,
belament, fortament sus de basas vertadi¢irament abstrachas - sens cap de realitat sintactica -
las de parlament, soslevament, lotjament : de talas basas son efectivament prononciadas amb
un [a] final e comportan una vocala accentogenéa « neutralizada ». D’aqueles dos arguments,
e del fach qu’alongada o non dels morfémas temporals i- ¢ av-, la terminason -am, -atz
desenvolopada pels parlars orientals es combinabla amb una basa verbala quina que ne sia la
natura, lo « grop », se pot conclure que sa definicion resultét d’una projeccion del fenomen de
proclisi al dintre de l’unitat sintactica minimala, la proclisi representant efectivament un

raport - assimetric - entre un element esquerre dependent e un element drech independent.

Los precedents desenvolopaments convidan a reconsiderar las donadas del nigcard en matéria
de marcatge en nombre e de postposicion dels pronoms. Aquestas semblan contradire nostras
conclusions sul provengal o sul lengadocian : lo nicard coneis 1’enclisi mas met en joc un
sistetma d’articles pro comparable a lo del provencal. La dificultat se resolv tanléu metre en
evidéncia de contrastes analogs a casteu =) castelan, America =) ameérican (nigard) / castell
=) castella, America =) america (catalan) : aquestes provan que dins una varietat linguistica
de la mena del nicard - mas non del catalan, un element de significacion pot veire son estatut
accentual variar sens que son identitat ne sid compromesa - es suceptible d’adoptar un

caracter postaccentual d’un biais purament conjontural.

e) evolucion de -1a cap a [ld] tonic : de ’independéncia del nombre a « ’absorcion » dels
radicals

Son mai dialéctes que lo provengal ont la vocala finala de crompa, dona o taula se daissa pas
immediatament assimilar a I’a estrech de la lenga medievala. Dins los parlars del Nord del
Massis Central, una tala vocala correspond non pas tant al [o] de pan, man, gran coma a la
vocala de timbre « incert », « intermediaria entre [a] e [o] » del pronom postpausat de pren-la,
crompa-la, dona-la. Los dos descriptius que donam d’aqueste segond fonéma son represes a
la « Grammaire Limousine » de Camille Chabaneau ; se parla tanben « d’a velarizat », (cf.
« La Langue Occitane » de Péire Béc), una nocion que renvia - non pas a I’a maximalament
dobert del francés (ara desuet) pdte o de ’anglés dark - mas pusléu a la vocala de mejana
apertura caracterizant I’accent « chti » o quebequés en francés (dins C’est la. per exemple) o
encara los mots club, mother, country en anglés d’America : lo fonéma en question ¢ai sera

notat [4].

La distincion que se ven d’operar es pas generala. Pus precisament, coma los parlars nord-
occitans precitats admeton pas, apres 1’accent, qu’una vocala posteriora de mejana apertura,
aquesta se daissa identificar a priori sia al [0], sid al [4] tonics. Una vocala se relaxa dins un
conteéxte postaccentual, tend a veire sas caracteristicas en matéria de labialitat neutralizadas :
malgrat son grau d’arredondiment nul o quasi-nul, res non s’opausa a reconéisser dins lo
timbre postonic dels crompa, dona o taula ndrd-occitans un [o] pusléu qu'una vocala - atipica
(cf. supra) - combinant los traches [+ posterior], [- arredondit]. En d’autres térmes encara,
doas concepcions se fan concurréncia dins los estudis nord-occitans : pel meteis parlar, segon
I’autor, lo fonéma final de crompa, dona o taula se pot veire reservar una transcripcion se
passant de tota justificacion autra que fonetica ([o] doncas) o apelant, al contrari, de

comentaris d’ordre morfosintactic ([4]).

Es ben I’actitud qu’avem adoptada aici. Una actitud que reven doncas a reconéisser dins lo
pronom postpausat -/a del nord-occitan una forma « reaccentuada », a admetre que -la es
pogut esser promogut, al cors de I’istoria del dialécte, en posicion tonica tot en gardant una

vocala tipicament atona.

Per tal de fondar aquel ponch de vista, conven de completar la nostra caracterizacion dels dos
as de la lenga anciana, de ne precisar la reparticion. L’a estrech i es aparegut, o avém vist, en
conjoncion amb una # instabla : ’0m pot ara ajustar qu’a estrech s’es pogut susbstituir a a
larg dins totes los conteéxtes ont aqueste era seguit d’una consonanta nasala - caduca o pas
doncas : dins los parlars modérnes, se troban pas solament can, pan, man, gran amb un [0]
tonic mas tanben an, fam, montanha. a estrech a pogut egalament concurrenciar a larg dins de
formas tipicament verbalas : los parlars que fan jogar un [0] tonic dins los noms precitats
atéstan las alternancias [o] / [as] (a / as), [fo] / [fas] (fa / fas), [bo] / [bas] (va / vas) dins la

conjugason.

Las donadas del nord-occitan se daissaran pas tractar s’0m precisa pas tanpauc que las formas
[po], [mo], [gro] que li avem atribuidas totara i representan de singulars : los plurals pans,
mans, grans son efectivament prononciats, en nord-occitan, [pa], [ma], [gra]. Las altenancias
relativas a I’acordi verbal examinadas al precedent paragraf se son doncas transportadas, dins

las varietats d’occitan mai septentrionalas, dins lo sistéma de pluralizacion del nom. Un tal

transfért a supausats, en tot primier luoc, 1’eliminacion de 1’a estrech tonic de las basas an,
fam, montanha - e dels plurals pa(n)s, ma(n)s, gra(n)s - lo retorn d’aquel a daus un timbre
dobért. L’aparicion de 1’a estrech s’es aital poguda limitar, tant dins las formas nominalas
coma verbalas, a la posicion finala : tant dins aquelas coma dins aquestas, I’a estrech, en
alternant amb 1’a larg, es pogut ¢sser investit d’una valor flexionala, valer per una « non

marca » en 1’ocurréncia, atestar una abséncia de marcatge.

Mejancant [’accentuacion dels pronoms postpausats -la, -las, las oposicions vocalicas
proprias als parelhs pa(n) / pa(n)s, ma(n) / ma(n)s, gra(n) / gra(n)s an agut puéi tot léser per
s’espandir al sistéma dels noms ordinaris, per exprimir lo nombre dins filha / filhas, pera /
peras, poma / pomas. L’a larg apareissent pas enloc pus, dins la lenga anciana, qu’en posicion
tonica, una tala extension valguét als noms femenins precitats de desenvolopar un accent
segondari, d’ésser accentuats a 1I’encop sul radical e sus la terminason. En térmes pus exactes,
conduguet a dissociar 1’oposicion a larg / a estrech de las autras oposicions vocalicas
« segondarias » - neutralizablas, a situar aquela dins un quadre englobant lo que
tradicionalament li ¢ra estat impartit : diferentament de 1’oposicion o larg / o estrech - qu’a
pas quitat en nord-occitan d’ésser definibla en foncion dels concéptes de radical e de
derivacion (cf. la ti¢ira [portd] (porta) / [porta] (portas) // [purtaw] (portau)), I’oposicion a
larg / a estrech finiguét per concernir, dins la varietat d’occitan examinada, una entitat
inclusent tanben lo nombre ; se, coma avem daissat entendre tot escas, los parelhs filha /
filhas, pera / peras, poma / pomas 1 correspondon ben, ara, a [fija] / [fija], [perd] / [pera],
[pumad] / [pumal], los doblets chabra / chabras, palha / palhas, pasta / pastas son actualament

realizats, per lor part, [tsabrd] / [tsabra], [pajd] / [paja], [patd] / [pata].

Senhalem que, tanléu lo sistéma accentual tradicional se desdoblar, tanléu lo nombre venir
accentogenéu dins las formas de nom, los singulars pan, man, gran amb a estrech foguéron
eliminats al profiéch de [po], [mo], [gro]. Dins las alternancias femeninas de la mena de
chabra / chabras, palha / palhas, pasta / pastas, I’expression del nombre foguet efectivament,
des aquel moment, dobla : foguet lo fach de dods alternancias de timbre, una propria a la
terminason, 1’autra al radical. En d’autres térmes encara, 1’associacion d’un timbre « estrech »
a un a accentuable dins lo nom poguet apréisser, dins lo novel sistéma, coma una simpla
expression del plural. La vocala de pan, man, gran se deguct doncas labializar e posteriorizar

per rejonger [o], un timbre neutre per quant a 1’expression del nombre (a I’exemple ja citat

[portd] / [porta], es possible d’ajustar [nosd] / [nosa] (noga / nogas), [koté] / [kota] (costa /
costas). Evolucion qu’aguet un efécte sus I’a estrech aton, que n’impliquét la posteriorizacion

mas non pas la labializacion : en bréu, que li gardet son identitat, essenciala per tot lo sistéma.

E qu’afectét doncas lo pronom postpausat singular -la. Es efectivament extrémament
versemblable que vist lo seu timbre, aqueste poguet gardar un estat accentual variable,
demorar aton pro bel briu (se rengar del costat del pronom dins est-ce o puis-je mas non pas
dins prends-les en francés modeérne), sens qu’aquo aja d’alhors qualque incidéncia sus la
sintaxi del dialécte : es clar que dins un usatge ont lo nombre es tan proeminent coma lo
radical al sen d’una forma nominala, ont los radicals nominals varian en foncion del nombre
(0m a I’esperit las alternancias [tsabr-] / [tsébr-], [gro-] / [gra-]), aquesta categoria jamai es
pas atribuida jos reccion. Mas, abans de desenvolopar aquel ponch, soslinhem que totes los
nostres propauses concorron ben a assimilar la vocala finala de crompa, dona o taula en nord-
occitan a la vocala de [1&] pusléu que non pas a la de [po], [mo], [gro] - contunhairitz dirécta
de I’a estrech « primitiu ». Senhalem tanben que s’autorizan del fach, raportat per Chabaneau,
que las formas po, mo, gro son extrémament aborivas dins 1’scripta medievala lemosina, que
remontan al ségle XIV entre las formas de la mena de taulo, taule signan, elas, la fin d’una

tala scripta.

Venem d’admetre qu’en nord-occitan, los radicals nominals son assubjectits al nombre,
« absorbits » pel nombre se poirid dire. Or, lo tipe de donadas que nos a menat a un tal ponch
de vista se verifica egalament dels verbs dins aquela varietat linguistica : lo radical de pariar
per exemple i pot pas recebre una representacion de principi (cf. las alternancias [parla] /
[pérla] (parla / parlas)). Om pot cértas propausar dins aquel rotle la sequéncia fonologica
[parl-], en considerant doncas que [parl-} n’es sonque una varianta desaccentuada. En
adoptant una tala demarcha pr’aquo, om exclus [4] de I’inventari de las formas de basa de la
dicha varietat, del seu lexic : Om ne fa una simpla varietat desaccentuada - relaxada - de [a] -
analisi de la valor tota relativa puei que [4] altérna amb [a], jos I’accent, dins de complexes de
la mena de pren-la, pren-las. Tot ai¢d reven a admetre qu’es a la rigor impossible
d’inventoriar los radicals verbals del nord-occitan, de ne dreicar una lista sens lor supausar,
dins lo meteis temps, un contéxte. O encara que dins aquela varietat dialectala, tot coma los
radicals nominals o son del nombre, los radicals verbals son indissociables del temps. Car es

ben lo temps que permet de raportar lo vérb a un contéxte. Contéxte discursiu anterior coma i

s’es fach mai allusion : o avenidor coma es lo cas dins los enonciats imperatius. Totes aqueles
propauses engatjan a reconéisser dins lo temps una entitat abstracha, correspondent pas
necessariament a una marca objectiva - ¢ definibla coma un mode per pauc que consistisca
pas en un report cap a un contéxte efectiu. E mai a li subordonar 1’acordi : una forma coma
parla en occitan se daissa analisar coma acordada o non segon la valor temporala, modala
qu’om li présta : a I’indicatiu present, es portaira de morfémas d’acordi nuls ; a I’imperatiu, es

tot simplament non marcada.

Los precedents postulats nos permetran d’abordar I’originalitat dels fenoméns d’acordi en
nord-occitan. Aquestes jamai podon pas estar, efectivament, d’una basa objectiva. Dins las
estructuras sud-occitanas soi ieu (0 (a)quo soi ieu), arriban de vesins (o arriban vesins),
I’acordi anticipa sus l’identificacion d’un referent : un referent identificat en térmes de
persona (e gracias a un pronom) dins lo primiér cas ; un referent identificat gracias al nombre
(e a una nominacion) dins lo segond. Or, aquela mena d’anticipacion s’obseérva pas en nord-
occitan qu’a sonque qu 'es ieu, arriba de vesins. L’incapacitat del nord-occitan a se passar del
proclitic quo - a raportar una forma verbala acordada a una posicion solament supausada e a
aver aital es ieu, Sortissia pas pus. Li agradava pas. - resulta d’'una meteissa necessitat a far

de las desinéncias personalas d’elements vertadi¢irament « eiretats »

Totas aquelas donadas s’explican doncas s’0m admet que lo temps predomina al sen de la
forma verbala dins lo doméni linguistic examinat, aquesta i se vesent impausar d’ausida - ela
e los morfémas personals qu’es destinada a aculhir - una valor relacionala. Notem al passatge
que lo caractér dependent d’aqueles morféemas es decelable dins la fisionomia meteis del
complexe verbal illustrat per gu’es ieu. Contrariament a ¢o que s’obsérva mai al Sud, ont la
copula - la desinéncia personala que li es associada - parteja exactament lo contéxte de la
categoria motivant en principi 1’acordi (dins (a)quo’s ieu, lo site accentual definit per (a)quo
es tanben lo de (e)s), lo proclitic elidit de qu’es en nord-occitan es pas pus identificable sul
plan accentual : la copula apareis aital totalament disjoncha de la posicion originala - de la

posicion supausada - del dich proclitic.
Mas totes aqueles desenvolopaments menan solide a menconar la possibilitat d’adjonger

liurament - sens qu’aquestes recépian necessariament 1’interpretacion tipica dels elements

destacats - de pronoms personals subjectes a la sequéncia. E a revisar tanben ¢o0 qu’avem

abangat en II.B.b. sus la possibilitat « d’anexar » la fin d’una sequéncia antecedenta. Se
efectivament malgrat lor estatut plenament referencial - lor estatut de referents, los pronoms
personals son liurament integrables a I’enonciat dins los parlars nord-occitans, es qu’aqueste
jamai non 1 intégra de posicions realament referencialas, es que los diches pronoms son pas
jamai integrats, dins los diches parlars, que dins de posicions neutralizant lor valor de
principi. En d’autres térmes encara, es licit de pensar qu’en nord-occitan las posicions
nominalas son inaptas a se qualificar, a posteriori, coma de referents - aquo perque lo nombre
1 predomina. Un tal ponch de vista romp amb los térmes de nostra comparason entre lo
foissenc e los autres parlars lengadocians : ¢o que destria aquel d’aquestes, es qu’un regim es
susceptible d’i correspondre a un simple nom, es qu’un radical nominal, quitament dins un
contexte de reccion e d’atribucion del nombre, i demora accessible per una sequéncia
subsequenta. En d’autres térmes encara, son los radicals nominals que son referencials - € non
pas las entitats compléxas que concorron a formar amb 1’element de o una marca de nombre
accentuabla - d’entitats ont es doncas solament actualizada - reduplicada - una proprietat lor

apartenent de drech.

A de talas especulacions, se podon portar per prova los faches seguents : 1) lo nominal gueste
del nord-occitan, dont la valor referenciala, fondada sus un raport binari, es comparabla a la
d’un pronom personal, forma pas jamai que d’expressions invariablas en nombre
(d’expressions temporalas de la mena de queste matin, questa setmana, questes jorns) ; 2) los
diches pronoms personals - o los referents que designan - podon €sser presupausats a
I’enonciat en nord-occitan - 1 an pas a e€sser exprimits - perque son analisables coma
comportant de marcas de persona aitant coma de nombre : en d’autres térmes, lo marcatge del
verb en persona i sembla pas for¢adament subordinat al seu marcatge en nombre - ¢O qu’es
pas lo cas en francés moderne (opausar los paradigmas bat-e / bat-es / bat-em / bat-étz / bat-

on a [ba] // [bat] / [bat-6] / [bat-¢]).

Cercarem pas de formular milhor los dos arguments que precedisson. Ni de determinar cossi
lo sincretisme propri a la flexion nominala en nord-occitan, francés e dins las lengas
germanicas se tang de la pérda d’autonomia de las marcas d’acordi dins la flexion verbala - de
lor subordinacion als morfémas de temps o de lor dissociacion relativament al radical (la
familha linguistica precitada dispausa pas de « grops » verbals comparables a los de las lengas

romanicas). Tendrem pr’aquo per segur al cap d’aquel estudi qu’Occitania es un

« recorregut » de I’Europa mediterranenca - del mond iberic en particular - fins a I’Europa
septentrionala. Un propaus que serid pogut venir confirmar - € nos cal ara senhalar una tala
omission - un examen dels parlars ont 1’a postonic de la lenga medievala evoluis pas cap a
[0], mas se neutraliza amb e per milhor assegurar lo manten de 1’enclisi (¢ai me referissi al

gascon maritim) .

NOTAS

1 Lo francés moderne presenta pr’aquo Je [’acheterai moi. , Tu me l’achéteras a moi.
ont se troba generalizada una forma liura autres cops complement.

Sul caracteér enclitic dels pronoms postpausats en ancian occitan, cf. « The Syntax of
Medieval Occitan », de Frede Jensen.

2 Al mens a la segonda d’entre elas : lo nicard neutraliza efectivament lo [a] postonic
intérne amb [e] (alinha dona-la sul compleéxe, proparoxitonic el tanben, bate-la).

3 Lo fach m’es estat raportat per Xavier Lamuela.

4 Renat Juri¢ me confirma que lo segond pronom d’aquela estructura - que I’0m troba
citada dins la « Gramatica Occitana » de Lois Alibért - es ben un enclitic (transformi doncas
la sequéncia grafica atrapar-la de la Gramatica en atrapa-la, pus explicita d’un tal ponch de
vista).

5 Un tal propaus rend problematics totes los cases ont una desinéncia d’acordi se troba
accentuada (aquel de parlam, parlatz en particular). Mena a considerar que dins un sistéma
linguistic sens cas nominal, un regim pot eiretar d’un nombre a la sola condicion d’¢sser pas
separat del radical verbal per mai d’una posicion accentuabla (las terminasons de manjavam,
manjavatz comportan dods categorias accentuablas de drech mas dont una es en realitat
desaccentuada - analisi non transpausabla al cas de manjavem, manjavetz dont la terminason
es dins los faches insecabla).

6 Se sap efectivament qu’en acordi amb las réglas dichas « de fonetica sintactica », I’s
finala dels noms pot tombar en Lengadoc. Una situacion facia a la quala los parlars
lengadocians meridionals - que coneisson I’enclisi e acordan un rotle limitat a 1’article - an
poguts desenvolopar de plurals nominals en -is.

7 Lo present estudi poiria donar luoc a un debat sus la norma. Met efectivament en
evidéncia una paradoxa : demest totas las varietats dialectalas atestant I’evolucion a > o, son
estadas causidas per referéncia las ont aquesta recobris pas cap pus de procéssus identificable
uei. Son pas referencialas las formas parlavam, partavatz, ni mai P’article pronom -/(e) que
permeton de raportar I’alternancia vocalica observabla en la pren / pren-la a un fenomeén
d’enclisi ; son pas referencialas tanpauc las formas fortament, belament qu’a 1’invérs
I’identifican a un fenomen de proclisi. En bréu, se son poguts prene per referéncia de parlars a

priori neutres per quant a I’interpretacion a portar a 1’alternancia [a] / [0] - e pels quals doncas
I’'usatge de la grafia classica es totalament arbitrari. Arbitrari mas pas mens necessari a la
definicion d’un espaci occitan.

